Հավելված



Նախագիծ

ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐ
Հատուկ պայմաններ
Եվրոպական հանձնաժողովը՝ այսուհետ «Հանձնաժողով»` հանդես գալով Եվրոպական Միության անունից, այսուհետ «ԵՄ», 

մյուս կողմից՝

Հայաստանի Հանրապետությունը, այսուհետ` «Շահառու», ի դեմս ՀՀ էկոնոմիկայի նախարարության, 

սույնով համաձայնում են հետևյալի շուրջ.
ՀՈԴՎԱԾ 1 – ԳՈՐԾԱՌՆՈՒԹՅԱՆ ԲՆՈՒՅԹԸ ԵՎ ՆՊԱՏԱԿԸ
1.1. ԵՄ-ն կնպաստի հետևյալ ծրագրի ֆինանսավորմանը. 

Ծրագրի անվանում` Աջակցություն Հայաստանի տարածքային զարգացմանը Հանձնաժողովի որոշման համարը (CRIS)` ENPI/2013/024-484 

Այսուհետ` «ծրագիր», որը նկարագրվում է տեխնիկական և վարչական դրույթներում: 

1.2 Այս ծրագիրը իրականացվում է սույն Ֆինանսավորման համաձայնագրի և դրա հավելվածների համաձայն:
ՀՈԴՎԱԾ 2 – ԾՐԱԳՐԻ ԸՆԴՀԱՆՈՒՐ ԳՆԱՀԱՏՎԱԾ ԱՐԺԵՔԸ ԵՎ ԵՄ-Ի ՖԻՆԱՆՍԱԿԱՆ ՕԺԱՆԴԱԿՈՒԹՅՈՒՆԸ
2.1 Ծրագրի ընդհանուր արժեքը կազմում է 11 750 000 եվրո:
2.2 ԵՄ ստանձնում է առավելագույնը 10 000 000 եվրո գումար ֆինանսավորելու պարտավորություն: ԵՄ-ի ֆինանսական օժանդակության բաշխվածքը ըստ բյուջեի բաժինների ներկայացվում Տեխնիկական և վարչական դրույթներում:

ՀՈԴՎԱԾ 3 - ՇԱՀԱՌՈՒԻ ՆԵՐԴՐՈՒՄԸ
3.1 Շահառուն ստանձնում է համաֆինանսավորել ծրագիրը 1 750 000 եվրոյով: Շահառուի համաֆինանսավորման բաշխվածքը ըստ բյուջեի բաժինների ներկայացվում Տեխնիկական և վարչական դրույթներում:
3.2 Եթե Շահառուի ներդրումը ոչ ֆինանսական է, այդպիսի ներդրման տրամադրման շուրջ ձեռք բերված մանրամասն պայմանավորվածությունները ներկայացվում են Տեխնիկական և վարչական դրույթներում:
ՀՈԴՎԱԾ 4 - ԻՐԱԿԱՆԱՑՈՒՄԸ

4.1 Մասնակիորեն սահմանափակելով Ընդհանուր պայմանների 3-րդ հոդվածով սահմանված պահանջը` այս ծրագիրն իրականացվում է Հանձնաժողովի կողմից, որը հանդես է գալիս և գործում է Շահառուի անունից: 

4.2 Ընդհանուր պայմանների հետևյալ դրույթները կիրառելի չեն՝ 1.3, 5, 6, 7, 8.2, 8.3, 11, 16.2, 17, 19.4, 20.6, 22.3, 22.4 և 22.6 հոդվածներ:
4.3 Ընդհանուր պայմանների ստորև նշված դրույթները փոխարինվում են հետևյալ դրույթներով. 

4.3.1 Հոդված 2.2. Ֆինանսավորման համաձայնագրով սահմանված ընդհանուր գումարի գերածախսի ռիսկ առաջացնելու դեպքում Հանձնաժողովը կարող է կրճատել նախագծի/ծրագրի ծավալը կամ ներգրավել Շահառուի սեփական միջոցները՝ վերջինիս կողմից հաստատելուց հետո, կամ այլ` ոչ ԵՄ միջոցներ: 

4.3.2 Հոդված 2.3. Եթե նախագծի/ծրագրի ծավալը հնարավոր չէ կրճատել, կամ եթե գերածախսը հնարավոր չէ ծածկել այլ միջոցների` ներառյալ Շահառուի սեփական միջոցների հաշվին, Հանձնաժողովը կարող է կայացնել ԵՄ-ի միջոցներից լրացուցիչ ֆինանսավորում տրամադրելու մասին որոշում: Եթե Հանձնաժողովը նման որոշում է կայացնում, գերածախսերը, չհակասելով ԵՄհամապատասխան կանոններին ու ընթացակարգերին, ֆինանսավորվում են Հանձնաժողովի կողմից սահմանման ենթակա լրացուցիչ ֆինանսական օժանդակության տրամադրման միջոցով: 

4.3.3 Հոդված 18.1. ԵՄ-ի կողմից ֆինանսավորվող յուրաքանչյուր նախագծի/ ծրագրի մասով պետք է իրականացվեն իրազեկման և տեղեկատվությունների տրամադրման համապատասխան միջոցառումներ: Այդ միջոցառումները  սահմանվում են Հանձնաժողովի հաստատմամբ: 

4.3.4 Հոդված 19.1. Շահառուն համապատասխան միջոցներ է ձեռնարկում  խախտումներն ու խարդախությունը կանխելու և Հանձնաժողովի պահանջով սխալ վճարված դրամական միջոցները վերադարձնելու նպատակով դատական հետապնդում նախաձեռնելու համար: Շահառուն տեղեկացնում է Հանձնաժողովին ցանկացած ձեռնարկած միջոցառման վերաբերյալ: 

4.3.5 Հոդված 19.3. Շահառուն անհապաղ տեղեկացնում է Հանձնաժողովին իր ուշադրությանն արժանացած ցանկացած խնդրի մասին, որը խախտման կամ խարդախության կասկած է հարուցում:
ՀՈԴՎԱԾ 5 – ԿԱՏԱՐՄԱՆ ԺԱՄԿԵՏԸ 
5.1 Ընդհանուր պայմանների 4-րդ հոդվածում սահմանված Ֆինանսավորման համաձայնագրի կատարման ժամկետը սկսվում է Ֆինանսավորման համաձայնագրի ուժի մեջ մտնելու ամսաթվին և ավարտվում է այդ ամսաթվից 72 ամիս հետո: 
5.2 Ծրագրի իրականացման  փուլի տևողությունը սահմանվում է 48 ամիս: 

5.3 Ծրագրի ավարտական փուլի տևողությունը սահմանվում է 24 ամիս:

ՀՈԴՎԱԾ 6 – ԿՈՂՄԵՐԻ ՀԱՍՑԵՆԵՐԸ
Սույն Ֆինանսավորման համաձայնագրին առնչվող յուրաքանչյուր տեղեկատվություն, որն  ուղղակիորեն վերաբերում է ծրագրին, կազմվում է գրավոր և ուղարկվում է հետևյալ հասցեներով.
ա) Հանձնաժողովին`
Ձ.Գ. Տրայան Հրիստեա 

Հայաստանում ԵՄ պատվիրակության ղեկավար 

Ֆրիկի փողոց 21 

Երեւան, 0002 

Հայաստան 

Delegation-Armenia@eeas.europa.eu  
բ) Շահառուին` 

Պրն. Կարեն Ճշմարիտյան 

ՀՀ էկոնոմիկայի նախարար 

ԵՄ աջակցության Ազգային համակարգող 

Մհեր Մկրտչյան 5-րդ փողոց, 

Երևան, 0010 

Հայաստան 

Պատճենը՝ 

ՀՀ տարածքային կառավարման նախարարություն 

Կառավարական շենք 2, Երևան, Հայաստան
ՀՈԴՎԱԾ 7 - ՀԱՎԵԼՎԱԾՆԵՐ

7.1 Ստորև նշված փաստաթղթերը կցվում են Ֆինանսավորման համաձայնագրին և կազմում են դրա անբաժանելի մասը: 

Հավելված I- Ընդհանուր պայմաններ 

Հավելված II- Տեխնիկական և վարչական դրույթներ

7.2 Հավելվածների և Ֆինանսավորման համաձայնագրի Հատուկ պայմանների դրույթների միջև անհամապատասխանության դեպքում գերակայում են Հատուկ պայմանների դրույթները: Հավելված I-ի և Հավելված II-ի դրույթների միջև անհամապատասխանության դեպքում գերակայում են Հավելված I-ի դրույթները: 

ՀՈԴՎԱԾ 8 - ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՈՒԺԻ ՄԵՋ ՄՏՆԵԼԸ 

Ֆինանսավորման համաձայնագիրն ուժի մեջ է մտնում այն ամսաթվին, որի դրությամբ Հանձնաժողովն ստանում է Շահառուից ծանուցում, որում հաստատվում է սույն ֆինանսավորման համաձայնագրի ուժի մեջ մտնելու համար անհրաժեշտ Շահառուի ներքին ընթացակարգերի մշակման աշխատանքների ավարտը: Ֆինանսավորման համաձայնագիրն ուժի մեջ չի մտնի, եթե Հանձնաժողովը չստանա նման ծանուցում մինչև 2014 թվականի դեկտեմբերի 31-ը: 

Ֆինանսավորման համաձայնագիրը կազմվելու երկու բնօրինակից. Հանձնաժողովին և Շահառուին տրամադրվելու է մեկական օրինակ:  

	ՀԱՆՁՆԱԺՈՂՈՎ`
	ՇԱՀԱՌՈՒ`

	Մայքլ Ա. Քոհլեր                                                        

Հարևանության տնօրեն

Զարգացման և համագործակցության 
գլխավոր տնօրինություն- EuropeAid

Եվրոպական հանձնաժողով


	Կարեն Ճշմարիտյան

ՀՀ Էկոնոմիկայի նախարար

ԵՄ աջակցության ազգային համակարգող 

ՀՀ կառավարություն






	Ստորագրություն`

Ամսաթիվ՝



	Ստորագրություն՝ 
Ամսաթիվ՝





